
Name of School : C.C.C. Heep Who Pri. School (Cheung Sha Wan) 

學校名稱 : 中華基督教會協和小學 (長沙灣) 

Name of Play 劇名 : 千年女皇 

Script writer 劇作者 : 中華基督教會協和小學(長沙灣) 中文話劇組 

 
Synopsis 故事大綱 : 

 

 

 

 

 

 

 

 

 

 

 

 

 

 

 

 

 

 

 

 

 

 

 

暴風雨來臨，小雲、樂樂、婷婷和軒軒乘坐小船誤闖亮亮小島，竟遭島上精靈惡意作弄。 

此時，兩名衣著古怪的小孩突然出現，更稱千年女皇是他們的媽媽。 

四人能成功踏上歸家之途嗎？ 



              Hong Kong School Drama Festival 2021/22 

                二零二一至二零二二年度香港學校戲劇節 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright and 

their permission must be sought from the author. 

以下劇本只作參考用途，如欲採用或改編，須先取得作者同意。 

 

 

第一場 

場景：暴風雨的海上 

人物：小雲，樂樂，婷婷，軒軒 

時間：白天 

 (4 小孩出現。) 

(天色昏暗，四周景色模糊。海浪聲，雷雨聲交雜。) 

(一隻小船上有四個小孩，隨住海上波濤洶湧起伏不止，十分害怕！) 

 

小雲： 救命呀！ 

樂樂： 我好想返屋企啊！ 

婷婷： 我係咪要死啦？ 

軒軒： 點算呀！點算呀！ 

(海浪聲，雷雨聲更大)。 

小雲： 我好驚呀！ 

樂樂： 我哋肯定死緊啦⋯ 

婷婷： 爸爸，媽媽⋯⋯ 

軒軒： 上帝呀！求吓你救下我哋呀！ 

(這時一個大浪打來，船上的小孩暈去。) 

(燈 暗)  

第二場 

場景：一個神奇的亮晶晶島 

人物：小雲，樂樂，婷婷，軒軒 

時間：白天 

  

(4人在一個島上)  

(小島上四週彷彿有一些輕微的笑聲) 

小雲： 呢度係邊度啊？ 

樂樂： 呢度啲樹閃令令會發光，好靚呀！ 

婷婷： 你哋聽下，係唔係有聲？ 

軒軒： 唔通，啲樹葉識講嘢～ 

(4人聽到葉子的聲音。) 

 小雲： 咁搞笑！樹葉會唱歌！ 

(4人用手摸一著身邊的物件，石頭、樹、草、花發出不同的笑聲。) 

軒軒： 咁搞笑！所有野都會笑！ 

小雲： 點解周圍啲野都閃令令，而且咁奇怪既！ 

樂樂： 你哋覺唔覺呀，尼度仲有啲奇怪既味道！ 

婷婷： 爸爸，媽媽⋯⋯ 

小雲： 冷靜啲，我哋會冇事㗎！ 

婷婷： 尼度好奇怪呀，我好驚呀⋯我想返屋企呀⋯ 

樂樂： 我都有少少驚！但無事既！ 

(這時軒軒發現前面有一座城堡。) 

軒軒： 你哋睇，嗰度有座城堡！ 

小雲： 我見到呀！座城堡好似鑽石咁閃令令呀～ 

軒軒； 可能果度會有人可以幫到我哋。我哋一齊過去睇下啦！ 

婷婷、樂樂： 好！ 

(燈暗) 

第三場 

(場景：亮晶晶小島) 

人物： 小雲，樂樂，婷婷，軒軒， 島上精靈，真真、冰冰 

時間：白天 

 (島上精靈聚在一起。) 

 

精靈 1 有人行緊過嚟啦。 

精靈 2 係人類嘅細路。 

精靈 3 我要整蠱佢哋～ 

精靈 4 我要整蠱佢哋～ 

精靈 5 我要整蠱佢哋～ 

精靈們 我哋要整蠱佢哋～ 

(4小孩步近) 

小雲 行呢條路啱唔啱㗎？ 

樂樂 點解陣味愈來愈奇怪？ 

婷婷 你哋聽唔聽到有啲怪聲啊？ 

軒軒 唔好諗咁多啦！去到城堡，就會有人幫我哋架啦！ 

(精靈發出輕微的笑聲。) 

精靈們 亮晶晶魔法，變黑！ 

(四周突然轉黑) 

小雲 呀！突然間咁黑嘅！ 

樂樂 我咩都睇唔到呀～ 

婷婷 點算呀？ 

軒軒 唔好驚，伸隻手出來，我哋背脊挨住背脊行啊！ 

小雲 邊面先係前面？ 

樂樂 我好驚呀⋯ 

婷婷 哎呀！爸爸媽媽，我好驚呀⋯我想返屋企呀⋯ 

樂樂 你唔好喊住，你係邊度呀！？ 

(突然，前面出現一道光。) 

軒軒 前面有度光呀！ 

小雲 唔好喊啦！我哋快哋行啦！ 

樂樂 快D！快D！跟貼D！ 

婷婷 噢！ 

(4人跟著光線，來到一個有茂盛草木的地方。) 

小雲 尼度應該安全了！ 

精靈們 亮晶晶魔法，變恐怖嘢！ 

( 草木中伸出好多鬼臉。4小孩們尖叫，跌坐地下，草木慢慢移動，接近害怕的4人，然後

擺出鬼怪的模樣嚇他們。) 

精靈們 亮晶晶魔法，變陷阱！ 

 

樂樂 哎呀！有野卡住我隻腳呀! 

婷婷 有野勾住我啊！係咩來架！？係咩來架！？ 

小雲 究竟呢度係咩地方？點解要整蠱我哋呀？ 

( 這時出現一個衣著怪異的小朋友 ) 

真真、 冰冰： 亮晶晶魔法，變正常！ 

(一切回復正常！) 

真真： 你地冇事呀嘛？ 

小雲： 你哋係邊個呀？ 

婷婷： 你哋唔好行埋嚟呀⋯  

冰冰： 你哋唔使驚，我哋係想來幫你哋架。 

軒軒： 你哋唔好行埋嚟呀⋯你哋係邊個？ 

冰冰： 我叫做冰冰。 

真真： 我叫做真真！千年女皇係我哋既媽媽。 

小雲、樂樂、 

婷婷、軒軒： 

千年女皇！咩來架？ 

婷婷 我好驚呀⋯我想返屋企呀⋯ 

真真 千年女皇好靚架！佢不老不死！ 


